
brahmaNaspatisUktam sasvara

ಬ್ರಹ್ಮಣಸ್ಪತಿಸೂಕ್ತಂ ಸಸ್ವರ

ಋಗ್ವೇದಾಂತರ್ಗತಂ
ಗ॒ಣಾನಾಂ ತ್ವಾ ಗ॒ಣಪತಿಂ ಹವಾಮಹೇ ಕ॒ವಿಂ ಕ॑ವೀನಾಮುಪ॒ಮಶ್ರ॑ವಸ್ತಮಂ .

ಜ್ಯೇಷ್ಠರಾಜಂ ಬ್ರಹ್ಮ॑ಣಾಂ ಬ್ರಹ್ಮಣಸ್ಪತ ಆ ನಃ॑ ಶೃ॒ಣ್ವನ್ನೂತಿಭಿಃ ಸೀದ ಸಾದನಂ ..

2.023.01..

ಸೋಮಾನಂ ಸ್ವರ॑ಣಂ ಕೃಣು॒ಹಿ ಬ್ರ॑ಹ್ಮಣಸ್ಪತೇ .

ಕ॒ಕ್ಷೀವಂ॑ತಂ ಯ ಔ॑ಶಿ॒ಜಃ .. 1.018.01 .. 1

ಯೋ ರೇವಾನ್ಯೋ ಅ॑ಮೀವ॒ಹಾ ವ॑ಸು॒ವಿತ್ಪು॑ಷ್ಟಿವರ್ಧ॑ನಃ .
ಸ ನಃ ಸಿಷಕ್ತು॒ ಯಸ್ತುರಃ .. 1.018.02.. 2
ಮಾ ನಃ॒ ಶಂಸೋ ಅರರುಷೋ ಧೂ॒ರ್ತಿಃ ಪ್ರಣಙ್ಮರ್ತ್ಯ॑ಸ್ಯ .
ರಕ್ಷಾ॑ ಣೋ ಬ್ರಹ್ಮಣಸ್ಪತೇ .. 1.018.03.. 3

ಸ ಘಾ ವೀರೋ ನ ರಿ॑ಷ್ಯತಿ ಯಮಿಂದ್ರೋ ಬ್ರಹ್ಮಣ॒ಸ್ಪತಿಃ .
ಸೋಮೋ ಹಿ॒ನೋತಿ ಮರ್ತ್ಯಂ .. 1.018.04.. 4

ತ್ವಂ ತಂ ಬ್ರಹ್ಮಣಸ್ಪತೇ॒ ಸೋಮ॒ ಇಂದ್ರಶ್ಚ ಮರ್ತ್ಯಂ .

ದಕ್ಷಿಣಾ ಪಾತ್ವಂಹಸಃ .. 1.018.05.. 5
ಉತ್ತಿಷ್ಠ ಬ್ರಹ್ಮಣಸ್ಪತೇ ದೇವಯಂತ॑ಸ್ತ್ವೇಮಹೇ .

ಉಪ ಪ್ರಯಂತು ಮ॒ರುತಃ॑ ಸು॒ದಾನ॑ವ॒ ಇಂದ್ರ॑ ಪ್ರಾ॒ಶೂರ್ಭವಾ॒ ಸಚಾ .. 1.040.01.. 6

ತ್ವಾಮಿದ್ಧಿ ಸ॑ಹಸಸ್ಪುತ್ರ ಮರ್ತ್ಯ॑ ಉಪಬ್ರೂ॒ತೇ ಧನೇ ಹಿ॒ತೇ .

ಸು॒ವೀರ್ಯಂ ಮರುತ ಆ ಸ್ವಶ್ವ್ಯಂ ದಧೀತ॒ಯೋ ವ॑ ಆಚ॒ಕೇ .. 1.040.02.. 7

ಪ್ರೈತು॒ ಬ್ರಹ್ಮಣ॒ಸ್ಪತಿಃ ಪ್ರ ದೇ॒ವ್ಯೇತು ಸೂ॒ನೃತಾ॑ .
ಅಚ್ಛಾ ವೀರಂ ನರ್ಯಂ ಪಂ॒ಕ್ತಿರಾಧಸಂ ದೇವಾ ಯ॒ಜ್ಞಂ ನ॑ಯಂತು ನಃ .. 1.040.03..
8

ಯೋ ವಾಘತೇ॒ ದದಾ॑ತಿ ಸೂನರಂ॒ ವಸು॒ ಸ ಧ॑ತ್ತೇ ಅಕ್ಷಿ॑ತಿ॒ ಶ್ರವಃ .
ತಸ್ಮಾ ಇಳಾಂ ಸು॒ವೀರಾಮಾ ಯ॑ಜಾಮಹೇ ಸು॒ಪ್ರತೂ॑ರ್ತಿಮನೇ॒ಹಸಂ .. 1.040.04..

9

ಪ್ರ ನೂ॒ನಂ ಬ್ರಹ್ಮಣ॒ಸ್ಪತಿರ್ಮಂತ್ರಂ ವದತ್ಯು॒ಕ್ಥ್ಯಂ .

ಯಸ್ಮಿ॒ನ್ನಿಂದ್ರೋ॒ ವರುಣೋ ಮ॒ಿತ್ರೋ ಅ॑ರ್ಯ॒ಮಾ ದೇ॒ವಾ ಓಕಾಂ॑ಸಿ ಚಕ್ರಿ॒ರೇ ..

1.040.05.. 10

ತಮಿದ್ವೋಚೇಮಾ ವಿ॒ದಥೇಷು ಶಂಭುವಂ॒ ಮಂತ್ರಂ ದೇವಾ ಅನೇ॒ಹಸಂ .

ಇ॒ಮಾಂ ಚ॒ ವಾಚಂ ಪ್ರತಿ॒ಹರ್ಯಥಾ ನರೋ ವಿಶ್ವೇದ್ವಾಮಾ ವೋ॑ ಅಶ್ನವತ್ ..

1.040.06.. 11

ಕೋ ದೇವ॒ಯಂತಮಶ್ನವಜ್ಜನಂ॒ ಕೋ ವೃಕ್ತಬ॑ರ್ಹಿಷಂ .

ಪ್ರಪ್ರ॑ ದಾ॒ಶ್ವಾನ್ಪಸ್ತ್ಯಾಭಿರಸ್ಥಿತಾಂತರ್ವಾವ॒ತ್ಕ್ಷಯಂ॑ ದಧೇ .. 1.040.07.. 12

ಉಪ ಕ್ಷ॒ತ್ರಂ ಪೃಂ॑ಚೀತ ಹಂತಿ ರಾಜ॑ಭಿರ್ಭ॒ಯೇ ಚಿ॑ತ್ಸುಕ್ಷಿತಿಂ ದ॑ಧೇ .

ನಾಸ್ಯ॑ ವ॒ರ್ತಾ ನ ತ॑ರುತಾ ಮ॑ಹಾಧ॒ನೇ ನಾರ್ಭೇ ಅಸ್ತಿ ವ॒ಜ್ರಿಣಃ .. 1.040.08.. 13
ಗ॒ಣಾನಾಂ ತ್ವಾ ಗ॒ಣಪತಿಂ ಹವಾಮಹೇ ಕ॒ವಿಂ ಕ॑ವೀನಾಮುಪ॒ಮಶ್ರ॑ವಸ್ತಮಂ .

ಜ್ಯೇಷ್ಠರಾಜಂ ಬ್ರಹ್ಮ॑ಣಾಂ ಬ್ರಹ್ಮಣಸ್ಪತ ಆ ನಃ॑ ಶೃ॒ಣ್ವನ್ನೂತಿಭಿಃ ಸೀದ ಸಾದನಂ ..

2.023.01.. 14

ದೇವಾಶ್ಚಿ॑ತ್ತೇ ಅಸುರ್ಯ॒ ಪ್ರಚೇ॑ತಸೋ॒ ಬೃಹ॑ಸ್ಪತೇ ಯ॒ಜ್ಞಿಯಂ ಭಾ॒ಗಮಾನಶುಃ .
ಉ॒ಸ್ರಾ ಇ॑ವ॒ ಸೂರ್ಯೋ॒ ಜ್ಯೋತಿಷಾ ಮ॒ಹೋ ವಿಶ್ವೇಷಾಮಿಜ್ಜ॑ನಿ॒ತಾ ಬ್ರಹ್ಮ॑ಣಾಮಸಿ
.. 2.023.02.. 15

ಆ ವಿ॒ಬಾಧ್ಯಾ ಪರಿರಾಪ॒ಸ್ತಮಾಂ॑ಸಿ ಚ॒ ಜ್ಯೋತಿಷ್ಮಂತಂ ರಥ॑ಮೃತಸ್ಯ ತಿಷ್ಠಸಿ .

ಬೃಹ॑ಸ್ಪತೇ ಭೀ॒ಮಮ॑ಮಿತ್ರದಂಭನಂ ರಕ್ಷೋ॒ಹಣಂ ಗೋತ್ರಭಿದಂ॑ ಸ್ವ॒ರ್ವಿದಂ ..

2.023.03.. 16

ಸು॒ನೀತಿಭಿ॑ರ್ನಯಸಿ ತ್ರಾಯ॑ಸೇ ಜನಂ॒ಯಸ್ತುಭ್ಯಂ ದಾಶಾನ್ನ ತಮಂಹೋ ಅಶ್ನವತ್
.

ಬ್ರಹ್ಮ॒ದ್ವಿಷ॒ಸ್ತಪ॑ನೋಮನ್ಯು॒ಮೀರಸಿ॒ ಬೃಹ॑ಸ್ಪತೇಮಹಿ॒ ತತ್ತೇಮಹಿತ್ವನಂ .. 2.023.04..

17

ನ ತಮಂಹೋ ನ ದು॑ರಿ॒ತಂ ಕುತ॑ಶ್ಚನ ನಾರಾತಯಸ್ತಿತಿರುರ್ನ ದ್ವಯಾವಿನಃ॑ .
ವಿಶ್ವಾ ಇದಸ್ಮಾದ್ಧ್ವ॒ರಸೋ॒ ವಿ ಬಾ॑ಧಸೇ ಯಂ ಸು॑ಗೋ॒ಪಾ ರಕ್ಷಸಿ ಬ್ರಹ್ಮಣಸ್ಪತೇ ..

2.023.05.. 18

ತ್ವಂ ನೋ ಗೋ॒ಪಾಃ ಪ॑ಥಿ॒ಕೃದ್ವಿಚಕ್ಷ॒ಣಸ್ತವ ವ್ರ॒ತಾಯ ಮ॒ತಿಭಿ॑ರ್ಜರಾಮಹೇ .

ಬೃಹ॑ಸ್ಪತೇ ಯೋ ನೋ॑ ಅ॒ಭಿ ಹ್ವರೋ ದ॒ಧೇ ಸ್ವಾ ತಂ ಮ॑ರ್ಮರ್ತು ದು॒ಚ್ಛುನಾ॒
ಹರ॑ಸ್ವತೀ .. 2.023.06.. 19

ಉ॒ತ ವಾ ಯೋ ನೋ ಮ॒ರ್ಚಯಾ॒ದನಾ॑ಗಸೋಽರಾತೀವಾ ಮರ್ತಃ ಸಾನು॒ಕೋ
ವೃಕಃ॑ .
ಬೃಹ॑ಸ್ಪತೇ ಅಪ॒ ತಂ ವ॑ರ್ತಯಾ ಪ॒ಥಃ ಸು॒ಗಂ ನೋ ಅ॒ಸ್ಯೈ ದೇವವೀ॑ತಯೇ ಕೃಧಿ ..

2.023.07.. 20

ತ್ರಾತಾರಂ॑ ತ್ವಾ ತ॒ನೂನಾಂ॑ ಹವಾಮಹೇಽವ॑ಸ್ಪರ್ತರಧಿವಕ್ತಾರಮಸ್ಮಯುಂ .

ಬೃಹ॑ಸ್ಪತೇ ದೇವ॒ನಿದೋ ನಿ ಬ॑ರ್ಹಯಮಾ ದು॒ರೇವಾ ಉತ್ತ॑ರಂ ಸು॒ಮ್ನಮುನ್ನಶನ್
.. 2.023.08.. 21

ತ್ವಯಾ ವ॒ಯಂ ಸು॒ವೃಧಾ ಬ್ರಹ್ಮಣಸ್ಪತೇ ಸ್ಪಾರ್ಹಾ ವಸು ಮನು॒ಷ್ಯಾ ದ॑ದೀಮಹಿ .

ಯಾ ನೋ ದೂರೇ ತ॒ಳಿತೋ ಯಾ ಅರಾ॑ತಯೋ॒ಽಭಿ ಸಂತಿ॑ ಜಂ॒ಭಯಾ ತಾ
ಅ॑ನ॒ಪ್ನಸಃ॑ .. 2.023.09.. 22
ತ್ವಯಾ ವ॒ಯಮುತ್ತ॒ಮಂ ಧೀ॑ಮಹೇ॒ ವಯೋಬೃಹ॑ಸ್ಪತೇ ಪಪ್ರಿಣಾ ಸಸ್ನಿ॑ನಾಯುಜಾ
.

ಮಾ ನೋ ದುಃ॒ಶಂಸೋ ಅಭಿದಿ॒ಪ್ಸುರೀಶತ॒ ಪ್ರ ಸು॒ಶಂಸಾ ಮ॒ತಿಭಿ॑ಸ್ತಾರಿಷೀಮಹಿ ..

2.023.10.. 23

ಅ॒ನಾ॒ನುದೋ ವೃಷ॒ಭೋ ಜಗ್ಮಿರಾಹ॒ವಂ ನಿಷ್ಟಪ್ತಾ॒ ಶತ್ರುಂ ಪೃತನಾಸು ಸಾಸ॒ಹಿಃ .
ಅಸಿ ಸ॒ತ್ಯ ಋ॑ಣ॒ಯಾ ಬ್ರಹ್ಮಣಸ್ಪತ ಉ॒ಗ್ರಸ್ಯ ಚಿದ್ದಮಿ॒ತಾ ವೀಳುಹ॒ರ್ಷಿಣಃ ..

2.023.11.. 24

ಅದೇ॑ವೇನಮನಸಾ॒ಯೋ ರಿ॑ಷ॒ಣ್ಯತಿ ಶಾಸಾಮುಗ್ರೋಮನ್ಯಮಾನೋ॒ ಜಿಘಾಂಸತಿ
.

ಬೃಹ॑ಸ್ಪತೇ ಮಾ ಪ್ರಣಕ್ತಸ್ಯ॑ ನೋ ವ॒ಧೋ ನಿ ಕ॑ರ್ಮ ಮ॒ನ್ಯುಂ ದು॒ರೇವ॑ಸ್ಯ ಶರ್ಧ॑ತಃ
.. 2.023.12.. 25

ಭರೇಷು॒ ಹವ್ಯೋ ನಮಸೋಪ॒ಸದ್ಯೋ ಗಂತಾ ವಾಜೇಷು॒ ಸನಿತಾ॒ ಧನಂಧನಂ .

ವಿಶ್ವಾ ಇದರ್ಯೋ ಅ॑ಭಿದಿಪ್ಸ್ವೋ3 ॒॑ ಮೃಧೋ॒ ಬೃಹಸ್ಪತಿ॒ರ್ವಿ ವ॑ವರ್ಹಾ ರಥಾಁ ಇವ
.. 2.023.13.. 26

ತೇಜಿಷ್ಠಯಾ ತಪ॒ನೀ ರ॒ಕ್ಷಸ॑ಸ್ತಪ ಯೇ ತ್ವಾ ನಿ॒ದೇ ದ॑ಧಿ॒ರೇ ದೃ॒ಷ್ಟವೀರ್ಯಂ .

ಆ॒ವಿಸ್ತತ್ಕೃ॑ಷ್ವ॒ ಯದಸತ್ತ ಉ॒ಕ್ಥ್ಯಂ1॒॑ ಬೃಹ॑ಸ್ಪತೇ ವಿ ಪ॑ರಿ॒ರಾಪೋ ಅರ್ದಯ ..

2.023.14.. 27

ಬೃಹ॑ಸ್ಪತೇ ಅತಿ॒ ಯದ॒ರ್ಯೋ ಅರ್ಹಾದ್ದ್ಯು॒ಮದ್ವಿ॒ಭಾತಿ ಕ್ರತು॑ಮ॒ಜ್ಜನೇ॑ಷು .

ಯದ್ದೀದಯಚ್ಛವ॑ಸ ಋತಪ್ರಜಾತ॒ ತದಸ್ಮಾಸು ದ್ರವಿಣಂ ಧೇಹಿ ಚ॒ಿತ್ರಂ .. 2.023.15..

28

ಮಾ ನಃ॑ ಸ್ತೇನೇಭ್ಯೋ ಯೇ ಅ॒ಭಿ ದ್ರುಹಸ್ಪದೇ ನ॑ಿರಾ॒ಮಿಣೋ ರಿ॒ಪವೋಽನ್ನೇಷು
ಜಾಗೃಧುಃ .
ಆ ದೇ॒ವಾನಾ॒ಮೋಹತೇ॒ ವಿ ವ್ರಯೋ॑ ಹೃ॒ದಿ ಬೃಹ॑ಸ್ಪತೇ ನ ಪ॒ರಃ ಸಾಮ್ನೋ ವಿದುಃ ..
2.023.16.. 29

ವಿಶ್ವೇಭ್ಯೋ ಹಿ ತ್ವಾ॒ ಭುವನೇಭ್ಯ॒ಸ್ಪರಿ ತ್ವಷ್ಟಾಜ॑ನ॒ತ್ಸಾಮ್ನಃಸಾಮ್ನಃ ಕ॒ವಿಃ .

ಸ ಋ॑ಣ॒ಚಿದೃಣ॒ಯಾ ಬ್ರಹ್ಮ॑ಣ॒ಸ್ಪತಿ॑ರ್ದ್ರುಹೋ ಹಂತಾ ಮ॒ಹ ಋ॒ತಸ್ಯ ಧ॒ರ್ತರಿ॑ ..
2.023.17.. 30

ತವ॑ ಶ್ರಿ॒ಯೇ ವ್ಯ॑ಜಿಹೀತ ಪರ್ವತೋ॒ ಗವಾಂ ಗೋ॒ತ್ರಮು॒ದಸೃ॑ಜೋ ಯದಂ॑ಗಿರಃ .
ಇಂದ್ರೇಣಯುಜಾ ತಮಸಾ॒ ಪರೀವೃತಂ॒ ಬೃಹಸ್ಪತೇ ನಿರಪಾಮೌಬ್ಜೋ ಅರ್ಣ॒ವಂ ..

2.023.18.. 31

ಬ್ರಹ್ಮ॑ಣಸ್ಪತೇ ತ್ವಮ॒ಸ್ಯ ಯಂತಾ ಸೂಕ್ತಸ್ಯ॑ ಬೋಧಿ॒ ತನಯಂ ಚ ಜಿನ್ವ .
ವಿಶ್ವಂ॒ ತದ್ಭ॒ದ್ರಂ ಯದವಂತಿ ದೇವಾ ಬೃ॒ಹದ್ವದೇಮ ವಿ॒ದಥೇ ಸು॒ವೀರಾಃ .. 2.023.19..
32

ಸೇಮಾಮ॑ವಿಡ್ಢಿ॒ ಪ್ರಭೃ॑ತಿಂ ಯ ಈಶಿಷೇಽಯಾ ವ॑ಿಧೇಮ॒ ನವ॑ಯಾ ಮ॒ಹಾ ಗಿ॒ರಾ .

ಯಥಾ॑ ನೋಮೀಢ್ವಾನ್ಸ್ತವ॑ತೇ ಸಖಾ ತವಬೃಹಸ್ಪತೇ ಸೀಷಧಃ ಸೋತ ನೋ॑ಮ॒ತಿಂ
.. 2.024.01.. 33

ಯೋ ನಂತ್ವಾನ್ಯನ॑ಮ॒ನ್ನ್ಯೋಜ॑ಸೋತಾದರ್ದರ್ಮ॒ನ್ಯುನಾ॒ ಶಂಬರಾಣಿ॒ ವಿ .

ಪ್ರಾಚ್ಯಾವಯ॒ದಚ್ಯುತಾ ಬ್ರಹ್ಮ॑ಣ॒ಸ್ಪತಿರಾ ಚಾವಿಶ॒ದ್ವಸು॑ಮಂತಂ॒ ವಿ ಪರ್ವತಂ ..

2.024.02.. 34

ತದ್ದೇವಾನಾಂ ದೇ॒ವತಮಾಯ॒ ಕರ್ತ್ವಮಶ್ರ॑ಥ್ನಂದೃ॒ಳ್ಹಾವ್ರದಂತ ವೀಳಿ॒ತಾ .

ಉದ್ಗಾ ಆ॑ಜ॒ದಭಿನ॒ದ್ಬ್ರಹ್ಮಣಾ ವ॒ಲಮಗೂ॑ಹ॒ತ್ತಮೋ ವ್ಯ॑ಚಕ್ಷಯತ್ಸ್ವಃ .. 2.024.03.. 35
ಅಶ್ಮಾಸ್ಯಮವತಂ ಬ್ರಹ್ಮ॑ಣ॒ಸ್ಪತಿರ್ಮಧುಧಾರಮ॒ಭಿಯಮೋಜ॒ಸಾತೃಣತ್ .

ತಮೇವ ವಿಶ್ವೇ ಪಪಿರೇ ಸ್ವ॒ರ್ದೃಶೋ ಬ॒ಹು ಸಾ॒ಕಂ ಸಿ॑ಸಿಚುರುತ್ಸ॑ಮುದ್ರಿಣಂ॑ ..
2.024.04.. 36

ಸನಾ॒ ತಾ ಕಾ ಚಿ॒ದ್ಭುವನಾ ಭವೀತ್ವಾ ಮಾದ್ಭಿಃ ಶ॒ರದ್ಭಿರ್ದುರೋ ವರಂತ ವಃ .
ಅಯ॑ತಂತಾ ಚರತೋ ಅ॒ನ್ಯದನ್ಯ॒ದಿದ್ಯಾ ಚ॒ಕಾರ॑ ವ॒ಯುನಾ॒ ಬ್ರಹ್ಮ॑ಣ॒ಸ್ಪತಿಃ ..

2.024.05.. 37

ಅ॒ಭ॒ಿನಕ್ಷಂ॑ತೋ ಅ॒ಭಿಯೇ ತಮಾನ॒ಶುರ್ನಿ॒ಧಿಂ ಪ॑ಣೀನಾಂ ಪ॑ರ॒ಮಂ ಗುಹಾ ಹಿ॒ತಂ .

ತೇ ವಿ॒ದ್ವಾಂಸಃ ಪ್ರತಿಚಕ್ಷ್ಯಾನೃ॑ತಾ॒ ಪುನರ್ಯತ ಉ॒ ಆಯಂ॒ತದುದೀಯುರಾ॒ವಿಶಂ॑ ..
2.024.06.. 38

ಋ॒ತಾವಾನಃ ಪ್ರತಿಚಕ್ಷ್ಯಾನೃ॑ತಾ॒ ಪುನರಾತ॒ ಆ ತ॑ಸ್ಥುಃ ಕ॒ವಯೋ ಮ॒ಹಸ್ಪಥಃ .
ತೇ ಬಾಹುಭ್ಯಾಂ ಧಮಿತಮ॒ಗ್ನಿಮಶ್ಮನಿ॒ ನಕಿಃ ಷೋ ಅ॒ಸ್ತ್ಯರಣೋ ಜ॒ಹುರ್ಹಿ ತಂ ..

2.024.07.. 39

ಋ॒ತಜ್ಯೇನ ಕ್ಷಿ॒ಪ್ರೇಣ ಬ್ರಹ್ಮ॑ಣ॒ಸ್ಪತಿರ್ಯತ್ರ॒ ವಷ್ಟಿ ಪ್ರ ತದಶ್ನೋತಿ ಧನ್ವನಾ .

ತಸ್ಯ ಸಾಧ್ವೀರಿಷವೋ ಯಾಭಿರಸ್ಯತಿ ನೃ॒ಚಕ್ಷಸೋ ದೃಶಯೇ ಕರ್ಣಯೋನಯಃ ..

2.024.08.. 40

ಸ ಸಂನ॒ಯಃ ಸ ವಿ॑ನ॒ಯಃ ಪುರೋಹಿ॑ತಃ॒ ಸ ಸುಷ್ಟು॑ತಃ ಸ ಯುಧಿ ಬ್ರಹ್ಮ॑ಣ॒ಸ್ಪತಿಃ .

ಚಾಕ್ಷ್ಮೋ ಯದ್ವಾಜಂ ಭರ॑ತೇ ಮ॒ತೀ ಧನಾದಿತ್ಸೂರ್ಯ॑ಸ್ತಪತಿ ತಪ್ಯ॒ತುರ್ವೃಥಾ ..

2.024.09.. 41

ವಿ॒ಭು ಪ್ರ॒ಭು ಪ್ರಥ॒ಮಂ ಮೇ॒ಹನಾವತೋ ಬೃಹಸ್ಪತೇಃ॑ ಸುವಿ॒ದತ್ರಾಣ॒ಿ ರಾಧ್ಯಾ .
ಇ॒ಮಾ ಸಾ॒ತಾನಿ ವೇ॒ನ್ಯಸ್ಯ ವಾಜಿನೋ॒ ಯೇನ॒ ಜನಾ ಉ॒ಭಯೇ॑ ಭುಂಜ॒ತೇ ವಿಶಃ ..
2.024.10.. 42

ಯೋಽವ॑ರೇ ವೃ॒ಜನೇ॑ ವಿ॒ಶ್ವಥಾ ವಿ॒ಭುರ್ಮ॒ಹಾಮು ರ॒ಣ್ವಃ ಶವಸಾ ವ॒ವಕ್ಷಿಥ .

ಸ ದೇವೋ ದೇವಾನ್ಪ್ರತಿ॑ ಪಪ್ರಥೇ ಪೃಥು ವಿಶ್ವೇದು ತಾ ಪ॑ರಿ॒ಭೂರ್ಬ್ರಹ್ಮಣ॒ಸ್ಪತಿಃ ..

2.024.11.. 43

ವಿಶ್ವಂ॑ ಸ॒ತ್ಯಂ ಮ॑ಘವಾನಾ ಯು॒ವೋರಿದಾಪಶ್ಚನ ಪ್ರ ಮಿ॑ನಂತಿ ವ್ರತಂ ವಾಂ .

ಅಚ್ಛೇಂದ್ರಾಬ್ರಹ್ಮಣಸ್ಪತೀ ಹ॒ವಿರ್ನೋಽನ್ನಂ ಯುಜೇವ ವಾಜಿನಾ ಜಿಗಾತಂ ..

2.024.12.. 44

ಉ॒ತಾಶಿಷ್ಠಾ॒ ಅನು ಶೃಣ್ವಂತಿ॒ ವಹ್ನಯಃ ಸ॒ಭೇಯೋ ವಿಪ್ರೋ ಭರತೇ ಮ॒ತೀ ಧನಾ .

ವೀಳು॒ದ್ವೇಷಾ ಅನು ವಶ ಋ॒ಣಮಾದ॒ದಿಃ ಸ ಹ॑ ವಾಜೀ ಸ॑ಮ॒ಿಥೇ ಬ್ರಹ್ಮ॑ಣ॒ಸ್ಪತಿಃ ..

2.024.13.. 45

ಬ್ರಹ್ಮ॑ಣ॒ಸ್ಪತೇರಭವದ್ಯಥಾವಶಂ ಸ॒ತ್ಯೋ ಮ॒ನ್ಯುರ್ಮಹಿ ಕರ್ಮಾ॑ ಕರಿಷ್ಯತಃ .
ಯೋ ಗಾ ಉ॒ದಾಜತ್ಸ ದಿ॒ವೇ ವಿ ಚಾಭಜನ್ಮ॒ಹೀವ ರೀತಿಃ ಶವ॑ಸಾಸರತ್ಪೃಥ॑ಕ್ ..

2.024.14.. 46

ಬ್ರಹ್ಮ॑ಣಸ್ಪತೇ ಸು॒ಯಮ॑ಸ್ಯ ವಿ॒ಶ್ವಹಾ ರಾ॒ಯಃ ಸ್ಯಾಮ ರ॒ಥ್ಯೋ3 ॒॑ ವಯ॑ಸ್ವತಃ .
ವೀರೇಷು ವೀ॒ರಾಁ ಉಪ ಪೃಙ್ಧಿ ನ॒ಸ್ತ್ವಂಯದೀಶಾನೋ ಬ್ರಹ್ಮ॑ಣಾ ವೇಷಿ॑ ಮೇ॒ ಹವಂ॑
.. 2.024.15.. 47

ಬ್ರಹ್ಮ॑ಣಸ್ಪತೇ ತ್ವಮ॒ಸ್ಯ ಯಂತಾ ಸೂಕ್ತಸ್ಯ॑ ಬೋಧಿ॒ ತನಯಂ ಚ ಜಿನ್ವ .
ವಿಶ್ವಂ॒ ತದ್ಭ॒ದ್ರಂ ಯದವಂತಿ ದೇವಾ ಬೃ॒ಹದ್ವದೇಮ ವಿ॒ದಥೇ ಸು॒ವೀರಾಃ .. 2.024.16..
48

ಇಂಧಾ॑ನೋ ಅ॒ಗ್ನಿಂ ವ॑ನವದ್ವನುಷ್ಯ॒ತಃ ಕೃ॒ತಬ್ರಹ್ಮಾ ಶೂಶುವದ್ರಾ॒ತಹವ್ಯ॒ ಇತ್ .

ಜಾತೇನ॑ ಜಾತಮತಿ॒ ಸ ಪ್ರ ಸ॑ರ್ಸೃತೇ ಯಂಯಂ ಯುಜಂ ಕೃಣುತೇ ಬ್ರಹ್ಮ॑ಣ॒ಸ್ಪತಿಃ ..
2.025.01.. 49

ವೀರೇಭಿರ್ವೀ॒ರಾನ್ವನವದ್ವನುಷ್ಯ॒ತೋ ಗೋಭೀ॑ ರ॒ಯಿಂ ಪ॑ಪ್ರಥ॒ದ್ಬೋಧತಿ॒ ತ್ಮನಾ .

ತೋಕಂ ಚ॒ ತಸ್ಯ॒ ತನಯಂಚವರ್ಧತೇಯಂಯಂಯುಜಂ ಕೃಣು॒ತೇ ಬ್ರಹ್ಮ॑ಣ॒ಸ್ಪತಿಃ
.. 2.025.02.. 50

ಸಿಂಧು॒ರ್ನ ಕ್ಷೋದಃ ಶಿಮೀವಾಁ ಋಘಾಯತೋ ವೃಷೇ॑ವ॒ ವಧ್ರೀಁರಭಿ
ವ॒ಷ್ಟ್ಯೋಜಸಾ .

ಅ॒ಗ್ನೇರಿವ॒ ಪ್ರಸಿತಿ॒ರ್ನಾಹ॒ ವರ್ತ॑ವೇ॒ ಯಂಯಂ ಯುಜಂ ಕೃಣು॒ತೇ ಬ್ರಹ್ಮ॑ಣ॒ಸ್ಪತಿಃ ..

2.025.03.. 51

ತಸ್ಮಾ ಅರ್ಷಂತಿ ದಿ॒ವ್ಯಾ ಅ॑ಸ॒ಶ್ಚತಃ ಸ ಸತ್ವಭಿಃ ಪ್ರಥಮೋ ಗೋಷು॑ ಗಚ್ಛತಿ .

ಅನಿಭೃಷ್ಟತವಿಷಿರ್ಹಂತ್ಯೋಜಸಾ ಯಂಯಂ ಯುಜಂ ಕೃಣು॒ತೇ ಬ್ರಹ್ಮಣ॒ಸ್ಪತಿಃ ..

2.025.04.. 52

ತಸ್ಮಾ ಇದ್ವಿಶ್ವೇ ಧುನಯಂತ ಸಿಂಧ॒ವೋಽಚ್ಛಿದ್ರಾ॒ ಶರ್ಮ ದಧಿರೇ ಪು॒ರೂಣಿ .

ದೇವಾನಾಂ ಸು॒ಮ್ನೇ ಸು॒ಭಗಃ॒ ಸ ಏ॑ಧತೇ ಯಂಯಂ ಯುಜಂ ಕೃಣು॒ತೇ
ಬ್ರಹ್ಮ॑ಣ॒ಸ್ಪತಿಃ .. 2.025.05.. 53
ಋ॒ಜುರಿಚ್ಛಂಸೋ ವನವದ್ವನುಷ್ಯತೋ ದೇವ॒ಯನ್ನಿದದೇ॑ವಯಂತಮಭ್ಯ॑ಸತ್ .

ಸು॒ಪ್ರಾವೀರಿದ್ವನವತ್ಪೃ॒ತ್ಸು ದು॒ಷ್ಟರಂ॒ ಯಜ್ವೇದಯಜ್ಯೋರ್ವಿ ಭ॑ಜಾತಿ॒ ಭೋಜನಂ ..

2.026.01.. 54

ಯಜ॑ಸ್ವ ವೀರ ಪ್ರ ವಿ॑ಹಿ ಮನಾಯ॒ತೋ ಭ॒ದ್ರಂ ಮನಃ ಕೃಣುಷ್ವ ವೃತ್ರತೂರ್ಯೇ॑ .
ಹ॒ವಿಷ್ಕೃ॑ಣುಷ್ವ ಸು॒ಭಗೋ ಯಥಾಸ॑ಸಿ॒ ಬ್ರಹ್ಮಣ॒ಸ್ಪತೇರವ ಆ ವೃ॑ಣೀಮಹೇ ..

2.026.02.. 55

ಸ ಇಜ್ಜನೇನ॒ ಸ ವ॒ಿಶಾ ಸ ಜನ್ಮನಾ॒ ಸ ಪು॒ತ್ರೈರ್ವಾಜಂ ಭರತೇ ಧನಾ ನೃಭಿಃ॑ .
ದೇವಾನಾಂ ಯಃ ಪ॒ಿತರ॑ಮಾವಿವಾಸತಿ ಶ್ರದ್ಧಾಮ॑ನಾ ಹ॒ವಿಷಾ॒ ಬ್ರಹ್ಮಣ॒ಸ್ಪತಿಂ ..

2.026.03.. 56

ಯೋಅ॑ಸ್ಮೈ ಹ॒ವ್ಯೈರ್ಘೃ॒ತವ॑ದ್ಭಿರವಿ॑ಧ॒ತ್ಪ್ರ ತಂ ಪ್ರಾ॒ಚಾ ನ॑ಯತಿ ಬ್ರಹ್ಮ॑ಣ॒ಸ್ಪತಿಃ .
ಉ॒ರು॒ಷ್ಯತೀಮಂಹ॑ಸೋ ರಕ್ಷ॑ತೀ ರಿ॒ಷೋಂ3 ॒॑ಽಹೋಶ್ಚಿ॑ದಸ್ಮಾ ಉರು॒ಚಕ್ರಿ॒ರದ್ಭುತಃ ..

2.026.04.. 57

ತಮು॒ ಜ್ಯೇಷ್ಠಂ ನಮ॑ಸಾ ಹ॒ವಿರ್ಭಿಃ ಸು॒ಶೇವಂ॒ ಬ್ರಹ್ಮ॑ಣ॒ಸ್ಪತಿಂ ಗೃಣೀಷೇ .

ಇಂದ್ರಂ ಶ್ಲೋಕೋ ಮಹಿ ದೈವ್ಯಃ॑ ಸಿಷಕ್ತು ಯೋ ಬ್ರಹ್ಮಣೋ ದೇ॒ವಕೃ॑ತಸ್ಯ ರಾಜಾ ..

7.097.03.. 58

ಇ॒ಯಂ ವಾಂ॑ ಬ್ರಹ್ಮಣಸ್ಪತೇ ಸುವೃಕ್ತಿರ್ಬ್ರಹ್ಮೇಂದ್ರಾಯ ವ॒ಜ್ರಿಣೇ ಅಕಾರಿ .

ಅ॒ವಿ॒ಷ್ಟಂ ಧಿಯೋ ಜಿಗೃತಂ ಪುರಂಧೀರ್ಜಜಸ್ತಮ॒ರ್ಯೋ ವ॒ನುಷಾಮರಾ॑ತೀಃ ..

7.097.09.. 59

ಚ॒ತ್ತೋ ಇ॒ತಶ್ಚತ್ತಾಮುತಃ॒ ಸರ್ವಾ ಭ್ರೂಣಾನ್ಯಾರುಷೀ॑ .
ಅ॒ರಾ॒ಯ್ಯಂ ಬ್ರಹ್ಮಣಸ್ಪತೇ ತೀಕ್ಷ್ಣ॑ಶೃಂಗೋದೃಷನ್ನಿಹಿ .. 10.155.02.. 60

ಅ॒ದೋ ಯದ್ದಾರು ಪ್ಲವ॑ತೇ ಸಿಂಧೋಃ॑ ಪಾರೇ ಅ॑ಪೂರುಷಂ .

ತದಾ ರ॑ಭಸ್ವ ದುರ್ಹಣೋ ತೇನ ಗಚ್ಛ ಪರಸ್ತ॒ರಂ .. 10.155.03.. 61

ಅಗ್ನಿ॒ರ್ಯೇನ ವಿ॒ರಾಜ॑ತಿ ಸೂರ್ಯೋ॑ ಯೇನ ವಿ॒ರಾಜ॑ತಿ .

ವಿ॒ರಾಜ್ಯೇನ ವಿರಾಜತಿ ತೇನಾಸ್ಮಾನ್ ಬ್ರಹ್ಮ॑ಣಸ್ಪತೇ ವಿ॒ರಾಜ ಸಮಿಧಂ ಕು॑ರು ..

10.128.12.. 62 (From Rigveda Khilas)

ಯತ್ರ॑ ಬಾಣಾಃ ಸಂಪತಂ॑ತಿ ಕುಮಾರಾ ವಿ॑ಶಿ॒ಖಾ ಇ॑ವ .

ತತ್ರಾ ನೋ ಬ್ರಹ್ಮ॑ಣ॒ಸ್ಪತಿರದಿ॑ತಿಃ॒ ಶರ್ಮ ಯಚ್ಛತು ವಿ॒ಶ್ವಾಹಾ॒ ಶರ್ಮ ಯಚ್ಛತು ..

6.075.17.. 63

ಯದಿಂದ್ರ ಬ್ರಹ್ಮಣಸ್ಪತೇಽಭಿದ್ರೋಹಂ ಚರಾಮಸಿ .

ಪ್ರಚೇ॑ತಾ ನ ಆಂಗಿರ॒ಸೋ ದ್ವಿಷ॒ತಾಂ ಪಾತ್ವಂಹಸಃ .. 10.164.04.. 64
ನಿ ಷು ಸೀದ ಗಣಪತೇ ಗ॒ಣೇಷು ತ್ವಾಮಾ॑ಹು॒ರ್ವಿಪ್ರ॑ತಮಂ ಕವೀ॒ನಾಂ .

ನ ಋ॒ತೇ ತ್ವತ್ಕ್ರಿಯತೇ॒ ಕಿಂ ಚ॒ನಾರೇ ಮ॒ಹಾಮರ್ಕಂ ಮ॑ಘವಂಚಿ॒ತ್ರಮರ್ಚ ..

10.112.09.. 65

ಅ॒ಯಂ ಮೇ ಹಸ್ತೋ ಭಗ॑ವಾನಯಂ ಮೇ॒ ಭಗ॑ವತ್ತರಃ .
ಅ॒ಯಂ ಮೇ ವಿ॒ಶ್ವಭೇಷಜೋ॒ಽಯಂ ಶ॒ಿವಾಭಿ॑ಮರ್ಶನಃ .. 10.060.12.. 66
ಆ ತೂ ನ॑ ಇಂದ್ರ ಕ್ಷುಮಂತಂ॑ ಚಿ॒ತ್ರಂ ಗ್ರಾ॒ಭಂ ಸಂ ಗೃಭಾಯ .

ಮ॒ಹಾ॒ಹ॒ಸ್ತೀ ದಕ್ಷಿಣೇನ .. 8.081.01..

ವಿ॒ದ್ಮಾ ಹಿ ತ್ವಾ॑ ತುವಿಕೂರ್ಮಿಂ ತುವಿದೇಷ್ಣಂ ತು॒ವೀಮಘಂ .

ತುವಿ॒ಮಾತ್ರಮವೋಭಿಃ .. 8.081.02..
ನ॒ಹಿ ತ್ವಾ॑ ಶೂರ ದೇವಾ ನ ಮರ್ತಾಸೋ॒ ದಿತ್ಸಂ॑ತಂ .

ಭೀಮಂ ನ ಗಾಂ ವಾರಯಂತೇ .. 8.081.03..

ಏತೋ॒ ನ್ವಿಂದ್ರಂ ಸ್ತವಾಮೇಶಾನಂ ವಸ್ವಃ ಸ್ವ॒ರಾಜಂ .

ನ ರಾಧಸಾ ಮರ್ಧಿಷನ್ನಃ .. 8.081.04..
ಪ್ರ ಸ್ತೋಷ॒ದುಪ ಗಾಸಿಷ॒ಚ್ಛ್ರವ॒ತ್ಸಾಮ ಗೀ॒ಯಮಾ॑ನಂ .

ಅ॒ಭಿ ರಾಧ॑ಸಾ ಜುಗುರತ್ .. 8.081.05..

ಆ ನೋ ಭರ॒ ದಕ್ಷಿಣೇನಾ॒ಭಿ ಸ॒ವ್ಯೇನ ಪ್ರ ಮೃಶ .

ಇಂದ್ರ॒ ಮಾ ನೋ ವಸೋ॒ರ್ನಿರ್ಭಾ॑ಕ್ .. 8.081.06..

ಉಪ ಕ್ರಮ॒ಸ್ವಾ ಭ॑ರ ಧೃಷ॒ತಾ ಧೃ॑ಷ್ಣೋ ಜನಾನಾಂ .

ಅದಾಶೂಷ್ಟರಸ್ಯ॒ ವೇದಃ॑ .. 8.081.07..
ಇಂದ್ರ॒ ಯ ಉ॒ ನು ತೇ॒ ಅಸ್ತಿ॒ ವಾಜೋ ವಿಪ್ರೇಭಿಃ॒ ಸನಿತ್ವಃ .
ಅ॒ಸ್ಮಾಭಿಃ ಸು ತಂ ಸ॑ನುಹಿ .. 8.081.08..

ಸ॒ದ್ಯೋಜುವಸ್ತೇ ವಾಜಾ॑ ಅ॒ಸ್ಮಭ್ಯಂ ವಿ॒ಶ್ವಶ್ಚಂದ್ರಾಃ .
ವಶೈಶ್ಚ ಮ॒ಕ್ಷೂ ಜ॑ರಂತೇ .. 8.081.09..

ಬ್ರಹ್ಮಣಸ್ಪತಿಸೂಕ್ತಂ ಸಸ್ವರ

..ಓಂ ಶಾಂತಿಃ ಶಾಂತಿಃ ಶಾಂತಿಃ ..
ಇತಿ ಬ್ರಹ್ಮಣಸ್ಪತಿಸೂಕ್ತಂ ಸಂಪೂರ್ಣಂ ..

These are Richa collections from Rigveda as per the numbers in the

mandalas. The common sUkta ends at agniryena virAjati, number 62.

The text however matches the audio clip recorded in the kAnchipuram

ya jnashAlA, especially with the addendum of the mandala 8 sUkta 81.

The pronunciation of the words in sUkta even by Pandits is not proper

and user is requested to learn it from a scholarly teacher.

